
GOUVÈNÈ CUOMO ANKOURAJE PRIDANS AKOZ KONDISYON MOVE TAN 

 

Chofè yo nan zòn Hudson Valley, Vil New York ak Long Island ta dwe pran prekosyon 

 

Melanj nèj ak fredi, lapli glase e jiska 8 pous nèj nan sèten zòn 

Gouvènè Andrew M. Cuomo jodia te ankouraje chofè yo nan zòn Vil New York, Hudson Valley ak Long 

Island pou yo pran prekosyon nan previzyon yon tanpèt nèj yo prevwa kap tonbe jiska sis pous nèj nan 

zòn Vil New York ak Long Island, avèk jiska uit pous nan pati Hudson Valley. Yo prevwa tanpèt la ap 

kòmanse byenta aswè a, e li pral afekte kondisyon vwayaj pa wout ak avyon nan yon gran pati nan 

jounen demen an. 

 

“Kòm yon lòt tanpèt nèj ap apwoche, Nouyòkè yo ta dwe pran anpil prekosyon lè yap vwayaje, avèk 

plizyè pous nèj kap tonbe epi ogmante kondisyon danjere wout yo prevwa aswè a,” Gouvènè Cuomo te 

deklare. “Rete veyatif lè wap kondwi epi pran enfòmasyon sou lè depa si wap vwayaje pa avyon sa pral 

asire ke nou evite aksidan ki pa nesesè ak fwistrasyon epi pèmèt ekip repons tanpèt la prepare 

etablisman nou yo pou itilizasyon ki san danje.” 

 

Sèvis Nasyonal Meteyolojik la te pibliye yon avètisman tanpèt nèj move tan pou Konte Putnam, ak yon 

sistèm siveyans meteyolojik pou pifò pati nan Hudson Valley, lès Catskills, vil New York ak pifò nan Long 

Island. Meteyo a prevwa senk a uit pous nèj pral tonbe nan Konte Putnam, e jiska sis pous nèj nan rès 

Hudson Valley a. Vil New York ak Long Island ka resevwa de a kat pous akimilasyon nèj. Nèj la pral 

kòmanse jis anvan minwi aswè a, e li pral chanje an nèj mouye ak lapli glase byen bonè nan samdi 

maten, apresa sitou lapli nan fen jounen an. Presipitasyon an ka chanje ankò an nèj nan fen samdi 

apremidi anvan li fini. 

 

Ekipman eta pare pou tanpèt sa a li enkli 870 chas-nèj ak 1,800 operatè ki soti nan Depatman 

Transpòtasyon, divize ant de rejyon yo. 

 

Port Authority 

Port Authority ankouraje moun kap vwayaje pa otobis ak avyon pou yo verifye avèk transpòtè yo anvan 

yo ale nan tèminal otobis la oswa ayewopò a pou konfime si ou non avyon oswa otobis yo pral deplase 

nan lè ki te pwograme a.  

 

Annavans de nèj la, Port Authority ap prepare pou deplwaye anplwaye siplemantè nan tout etablisman li 

yo, sa ki se kou nòmal operasyon pandan aktivite move tan. Ayewopò yo, pon yo, tinèl yo ak PATH gen 

biwo metewoloji pou sezon livè kote anplwaye yo analize bilten metewolojik yo, epitou yo deplwaye 

anplwaye ak ekipman. Ajans lan ka enpoze restriksyon sou vitès la kwazman li yo si kondisyon an tan 

garanti sa. 

 

Port Authority gen ekipman nèj ki annaprè yo ak apwovizyonman ki pare nan gwo etablisman 

transpòtasyon li yo:  

- Plis pase 200 pyès ekipman pou nèj ak glas nan ayewopò li yo, tankou aparèy pou fonn nèj ki 

kapab fonn apeprè 500 tòn nèj nan inèdtan, ak chas-nèj ki kapab retire nèj a 40 mph; 

- Apeprè 60 pyès ekipman nèj nan pon ak tinèl, tankou preske de douzèn kamyon ki ekipe avèk 

chas-nèj ak epandez nan Pon George Washington, pon ki gen plis aktivite nan lemonn;  

- Plizyè milye tòn sèl ak sab pou wout ayewopò yo ak pakin, plis plizyè milye tòn sèl pou pon ak 

tinèl yo;  

- Plizyè milye galon likid sibstans chimik anti-jèl nan ayewopò yo, k ap anpeche nèj ak glas anvayi 

pis avyasyon ak wout taksi yo, plis plizyè milye tòn dejivrè solid, k ap kase glas ak nèj ki deja nan 

tè a;  

- Tren ki ekipe avèk chas-nèj, tren ki gen ajan likid pou fonn nèj ak yon chas-nèj ki gen “motè 

djèt” pou retire nèj nan chemennfè yo, ak souflez-nèj, chas-nèj ak epandez pou netwaye antre 

estasyon yo, wout ki sèvi 13 estasyon PATH ak plizyè enstalasyon sipò; ak  

- Apeprè 1,000 anplwaye ak antreprenè ki gen anpil ane fòmasyon espesyalize ak eksperyans 

pwofesyonèl nan jere move tan livè nan enfrastrikti transpò. 

 

Pou jwenn enfòmasyon pa-minit sou pasaj Port Authority, ayewopò yo ak sistèm PATH, yo ankouraje 

vwayajè yo pou enskri nan Port Authority alerts nan http://www.paalerts.com/. Vwayajè yo ka rele tou 

511 oswa vizite 511NY.org oswa 511NJ.org pou jwenn plis enfòmasyon sou kondisyon otowout yo. 

 

Metropolitan Transportation Authority (MTA) 

Tout Pon ak Tinèl MTA, Tren Long Island, Metro-North Railroad ansanm avèk tren ak otobis vil New York 

ap fonksyone, avèk ekip ki pare pou retire nèj epi mete sèl nan platfòm yo, eskalye ak pakin 

estasyonman. 

 

Thruway Eta New York 

Thruway Authority gen resous disponib ki annaprè yo nan divizyon Albany ak New York, sa ki gen ladan 

zòn yo prevwa yo kap afekte piplis pa tanpèt la:  

-298 operatè chas-nèj ak sipèvizè yo 

-166 bourèt nèj 

- 8 kamyon ak souflez nèj ki monte sou traktè yo 

- 25 charyo traksyon avan 

- Jis plis pase 50,000 tòn sèl, avèk plis pase kantite ki sifizan nan tout lokasyon yo  

 

Nan antisipasyon a tanpèt la, Thruway ap relokalize kat gwo kamyon chas-nèj ki soti nan divizyon Albany 

a divizyon New York ak de gwo kamyon chas-nèj ki soti nan divizyon Syracuse a Divizyon Albany. 

 

Divizyon Thruway New York ak Albany te pwograme anplwaye nan tout chif travay yo nan samdi pou 

asire pèsonèl adekwat ki disponib pandan tanpèt la. 

 

New York State Thruway Authority ankouraje otomobilis yo pou yo enskri pou resevwa imèl TRANSalert 

kap bay dènye enfòmasyon sou kondisyon sikilasyon sou otowout la. Otomobilis yo ka enskri nan 

TRANSalerts lè yo swiv lyen sa a: http://www.thruway.ny.gov/tas/index.shtml. Vwayajè Thruway yo 

kapab tou jwenn enfòmasyon nan tan reyèl lè yo swiv@ThruwayTraffic nan Twitter oswa lè yo vizite 

http://www.thruway.ny.gov pou wè yon kat jeyografik entè-aktif kap montre kondisyon sikilasyon pou 

otowout la ak lòt wout nan Eta New York.  

Eta New York gen yon sistèm avètisman pou vwayajè kap montre antan reyèl rapò sou vwayaj ak eta 

wout ou ka jwenn nan nimewo telefòn 511 oubyen sou entènèt nan www.m.511ny.org, e atravè yon 

nouvo sit mobil nan www.m.511ny.org. Sitwèb la prezante yon plan ki gen kòd koulè epi ki endike ki 

wout eta a ki kouvri avèk nèj, ki kouvri avèk glas, ki mouye, ki sèk oswa ki fèmen, pou ede vwayajè yo 

detèmine si li bon pou yo vwayaje. Li bay tou lyen pou jwenn enfòmasyon sou ayewopò, tren ak tranzit.  

